
Rydym yn croesawu derbyn gohebiaeth yn y Gymraeg.  Bydd gohebiaeth sy'n dod i law yn Gymraeg yn cael ei hateb yn 

Gymraeg, ac ni fydd gohebu yn Gymraeg yn arwain at oedi.  

 

We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

Annwyl Huw, 
 
Rheoliadau Iechyd Planhigion (Ffioedd) (Lloegr) a Rheolaethau Swyddogol 
(Amlder Gwiriadau) (Diwygio) 2024. 
 
Hoffwn hysbysu'r Pwyllgor o'r bwriad i gydsynio i Lywodraeth y DU wneud a gosod 
Rheoliadau Iechyd Planhigion (Ffioedd) (Cymru) a Rheolaethau Swyddogol (Amlder 
Gwiriadau) (Diwygio) 2024 ("Y Rheoliadau") erbyn 4 Mawrth 2024.  
 
Derbyniais lythyr gan Rebecca Pow AS, ar ran yr Arglwydd Benyon, y Gweinidog 
Bioddiogelwch, Materion Morol a Gwledig, yn gofyn am gydsyniad i ddarpariaethau 
yn y Rheoliadau. Gwneir y darpariaethau hyn yn Rhan 3 o'r Rheoliadau gan yr 
Ysgrifennydd Gwladol dros yr Amgylchedd, Bwyd a Materion Gwledig, drwy arfer y 
pwerau a roddir gan Erthyglau 54(3) a 144(6) o Reoliad (UE) 2017/625, a pharagraff 
3(2) o Atodiad 6 iddo. Mae Erthygl 3(2B) o Reoliad (UE) 2017/625 yn datgan y gall yr 
Ysgrifennydd Gwladol wneud Rheoliadau o'r fath gyda chydsyniad Gweinidogion 
Cymru . 
 
  

mailto:Gohebiaeth.Julie.James@llyw.cymru
mailto:Correspondence.Julie.James@gov.wales
mailto:SeneddClimate@senedd.wales


Ar 30 Ebrill 2024, o dan Fodel Gweithredu Targed y Ffin, bydd gwiriadau mewnforio 
ar sail risg yn cael eu cynnal mewn Safleoedd Rheolaethau'r Ffin ar blanhigion ac ar 
gynhyrchion planhigion risg ganolig a fydd yn cael eu mewnforio o'r UE, 
Liechtenstein a'r Swistir Yn ogystal, bydd gwiriadau ar y dogfennau sy'n gysylltiedig 
â'r nwyddau hynny yn cael eu cynnal yn llai aml fel eu bod yn cyd-fynd â pha mor 
aml y bydd gwiriadau adnabod a gwiriadau ffisegol yn cael eu cynnal. Yn unol â 
Model Gweithredu Targed y Ffin, ni fydd y newidiadau hyn yn cael eu cyflwyno 
mewn "porthladdoedd perthnasol" ar Arfordir y Gorllewin, gan gynnwys Abergwaun, 
Caergybi a Phenfro, tan 31 Hydref fan cynharaf. 
 
Mae'r Rheoliadau'n ehangu OS 2022/739 er mwyn cynnwys y nwyddau risg ganolig 
o'r UE, Liechtenstein a'r Swistir yn y fframwaith a geir yn yr Offeryn hwnnw ar gyfer 
pennu pa mor aml y cynhelir gwiriadau ffisegol a gwiriadau adnabod. Byddant yn 
diwygio Atodiad 6 o'r Rheoliad Rheolaethau Swyddogol i sicrhau bod y 'gyfradd 
amlder briodol' ar gyfer nwyddau risg canolig o'r UE, Liechtenstein a'r Swistir yn cael 
ei sefydlu gan Erthygl 53. 
 
Mae'r Offeryn Statudol (OS) yn ddarostyngedig i'r weithdrefn gadarnhaol, a disgwylir 

iddo gael ei osod gerbron Senedd y DU ar 4 Mawrth 2024. Daw'r Rheoliadau i rym ar 

30 Ebrill 2024. 

Er mai egwyddor gyffredinol Llywodraeth Cymru yw y dylai'r gyfraith sy'n ymwneud â 
materion datganoledig gael ei gwneud a'i diwygio yng Nghymru, y tro hwn, ystyrir ei 
bod yn briodol i Lywodraeth y DU ddeddfu ar lefel Prydain Fawr. Mae'r Rheoliadau'n 
ymwneud â maes datganoledig, fodd bynnag, maent yn effeithio ar fewnforio 
cynhyrchion planhigion a phlanhigion ar draws Prydain. Mae llawer o'r newidiadau yn 
y Rheoliadau yn ymwneud â mewnforio planhigion a chynhyrchion planhigion. Mae'r 
rhan fwyaf o'r nwyddau hyn sy'n dod i mewn i Gymru yn dod trwy borthladdoedd 
Lloegr a byddent yn ddarostyngedig i'w deddfwriaeth mewnforio. Gallai cyflwyno 
rheoliadau ar wahân yng Nghymru a Lloegr greu baich ychwanegol ar yr Asiantaeth 
Iechyd Anifeiliaid a Phlanhigion (APHA), busnesau, masnachwyr a thyfwyr. Mae 
rheoleiddio ar lefel Prydain Fawr yn sicrhau llyfr statud cydlynol a chyson, gyda'r 
rheoliadau ar gael mewn un offeryn heb unrhyw risg o wahaniaeth deddfwriaethol 
ym Mhrydain Fawr. Yn ogystal, mae'n debygol y byddai gwneud Rheoliadau Cymru 
yn unig ar gyfer rhai darpariaethau o fewn yr OS hwn yn golygu goblygiadau ar 
gyflawni'r Model Gweithredu Targed y Ffin ehangach. 
 
Hoffwn sicrhau'r Pwyllgor hwn mai polisi Llywodraeth Cymru fel arfer yw deddfu dros 
Gymru ar faterion o fewn cymhwysedd datganoledig. Felly, rwy'n rhoi fy nghydsyniad 
i'r darpariaethau yn y Rheoliadau hyn. Felly nid oes gwahaniaeth o ran polisi rhwng 
Llywodraeth Cymru a Llywodraeth y DU yn y mater hwn. 
 
  



Mae Llywodraeth Cymru yn gwneud y darpariaethau eraill yn y Rheoliadau ar gyfer 
Cymru yn unig drwy Reoliadau Iechyd Planhigion etc (Ffioedd Amrywiol) (Diwygio) 
(Cymru). 
 
Rwyf wedi ysgrifennu yn yr un modd at Huw Irranca-Davies MS, Cadeirydd y 
Pwyllgor Deddfwriaeth, Cyfiawnder a’r Cyfansoddiad. 
 
Yn gywir  
 

 
Lesley Griffiths AS/MS 
Y Gweinidog Materion Gwledig a Gogledd Cymru, a’r Trefnydd 
Minister for Rural Affairs and North Wales, and Trefnydd  
 
 

 


